
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՆՈՅԵՄԲԵՐԻ 20-Ի N 1405-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ԵՐԵՎԱՆ ՔԱՂԱՔԻ ԳԼԽԱՎՈՐ ՊՈՂՈՏԱ, ԵԿՄԱԼՅԱՆ ՓՈՂՈՑԻՆ ՀԱՐՈՂ ՏԱՐԱԾՔԻ ՆԿԱՏՄԱՄԲ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ  ՃԱՆԱՉԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Անհրաժեշտություն – Երևան քաղաքի գլխավոր հատակագծով, Հայաստանի Հանրապետության կառավարության 2006 թվականի սեպտեմբերի 7-ի <<Երևանի գլխավոր հատակագծի /2006-2020թթ./ իրականացման հիմնական միջոցառումների ծրագրի հաստատման մասին>> N1402-Ն որոշմամբ և Երևանի քաղաքապետի 28.11.07թ. հ.5074-Ա որոշմամբ հաստատված Երևան քաղաքի Կենտրոն թաղային համայնքի տարածքի գոտիավորման նախագծով Երևանի Եկմալյան փողոցին հարող տարածքում նախատեսվում են վերակառուցման և կառուցապատման աշխատանքներ:  Կառուցապատման աշխատանքներն իրականացնելու համար անհրաժեշտ է տարածքի նկատմամբ ճանաչել բացառիկ` գերակա հանրային շահ` անվավեր ճանաչելով Հայաստանի Հանրապետության կառավարության 2008 թվականի նոյեմբերի 20-ի N1405-Ն որոշման 8-րդ կետը:

Ընթացիկ վիճակը և խնդիրները – Տարածքը ներկայումս կառուցապատված է հին և խարխուլ, տարերայնորեն տեղակայված բնակելի տներով և շինություններով, որոնք չեն համապատասխանում հակահրդեհային, սանիտարահիգիենիկ, քաղաքաշինական նորմերին և կարող են պատճառ հանդիսանալ արտակարգ իրավիճակների: Տարածքի անմիջական հարևանությամբ գտնվող տարածքների համար նախագծվել և մասնակիորեն իրականացվել են համաքաղաքային ենթակառուցվածքների անբաժանելի մասը կազմող հանգույցներ, արդեն իսկ մասնակիորեն կառուցապատվել է Գլխավոր պողոտան:
Միաժամանակ ՀՀ կառավարության 25.01.2007թ. N108-Ն և 20.11.2008թ. 
N1405-Ն որոշումներով նշված տարածքի նկատմամբ արդեն իսկ ճանաչվել էր բացառիկ` գերակա հանրային շահ և տարածքի ձռռքբերող էր հանդիսանում Ա/Ձ Գագիկ Պապոյանը, հետագայում <<Նարեկգրադ>> ՍՊ ընկերությունը, որի միակ մասնակից և հիմնադիր էր Գագիկ Պապոյանը: Ձեռքբերողի կողմից տարածքում մասնակի իրականացվել է օտարման գործընթաց, կնքվել են պայմանագրեր տեղում կառուցվելիք բազմաբնակարան շենքից բնակարաններ հատկացնելու պայմանով: Սակայն ձեռքբերողի կողմից չեն կատարվել պայմանագրային պարտավորությունները և օտարված սեփականությունը չի օգտագործվել բացառիկ` գերակա հանրային շահի համար: 

Կարգավորման նպատակը և բնույթը – Երևան քաղաքի գլխավոր հատակագծի համաձայն տարածքն արդեն իսկ կառուցապատված հատվածի և կառուցապատվող Գլխավոր պողոտայի հետ կհանդիսանա ճարտարապետական մեկ համալիր` պահպանելով ներդաշնակ կառուցապատում, ժամանակակից պահանջներին համապատասխանող մայթեր, ինչպես նաև տարածքում առկա բնակարանային ֆոնդին մի քանի անգամ գերազանցող նոր բնակարանային ֆոնդի կառուցում: Կառուցապատման ընթացքում ստեղծվող ստորգետնյա ավտոկայանատեղերը հնարավորություն կընձեռեն նվազեցնելու Երևան քաղաքի կենտրոնում փողոցների ծանրաբեռնվածությունը: Բացի այդ անհնար է ապահովել տարածքների բնականոն երթևեկություն, ջրամատակարարում, ջրահեռացում և քաղաքի համար կենսական նշանակություն ունեցող այլ պայմաններ, որոնք նախատեսված են Երևան քաղաքի գլխավոր հատակագծով: Կառուցապատման աշխատանքները թույլ կտան մասնավոր ներդրումների հաշվին իրականացնել քաղաքաշինական ծրագիրը` համադրելով հին Երևանի ճարտարապետական ոճը նոր կառուցվող շենքերի, շինությունների հետ:

Նախագիծը ներկայացվում է Հայաստանի Հանրապետության վարչապետի 2012 թվականի մարտի 2-ի N194-Ա որոշմամբ ստեղծված միջգերատեսչական հանձնաժողովի 2012թ. հուլիսի 2-ի հ.3 որոշման 2-րդ կետի հիմքով, որով նախատեսնում է կարգավորել հետևյալ խնդիրները.
1/ Գագիկ Պապոյանի և <<Նարեկգրադ>> ՍՊ ընկերության կողմից իրականացված օտարման գործընթացի հետևանքով առաջացած և չկատարված պարտավորությունների ստանձնումը նոր ձեռքբերողի կողմից,

2/ ավարտին հասցնել քաղաքաշինական ծրագրի իրականացումը` լուծելով տարածքում առկա իրավատեր անձանց խնդիրները կառուցապատողի միջոցների հաշվին, առանց բյուջետային միջոցներ ծախսելու:

ԵՐԵՎԱՆԻ ՔԱՂԱՔԱՊԵՏ                                    Տ. Մ Ա Ր Գ Ա Ր Յ Ա Ն
